
NASILJE NAD DJECOM I MEĐU DJECOM U DOMOVIMA ZA DJECU BEZ 
RODITELJSKOG STARANJA U BOSNI I HERCEGOVINI

prof. dr Elmedin Muratbegović, Dragana Bulić, prof. dr Muhamed Budimlić
Izvorni naučni rad

saŽetaK
inspiracija za rad i problem koji se radom oslovljava: Ozbiljnost jedne moderne drža-
ve danas se sigurno  može mjeriti i kriterijem brige za djecu, ali i svesrdnim pokušaji-
ma zaštite djece u svim okolnostima i statusima. Kompleksnost problema “nasilja nad 
djecom” kao pojave, neosporno ukazuje na potrebu za interdisciplinarno djelovanje, 
ali i za diferencirane društvene reakcije. Tačnije, ovdje govorimo o intervencijama koje 
preduzimaju različite institucije zadužene za osiguranje osnovnih prava djeteta, odno-
sno o intervencijama koje zavise od oblika i forme nasilja, te od djelotvornosti akcija 
preduzetih s ciljem da se zaštite djeca.
Cilj rada: Osnovni cilj ovog rada je dobiti jasnu sliku o obimu i strukturi nasilja nad dje-
com i među djecom u domovima za djecu bez roditeljskog staranja u BIH.
metodologija: U ovom istraživanju koristili smo specijalno izrađene instrumente za 
prikupljanje podataka. Ovdje prvenstveno mislimo na upitnik za anketiranje djece u 
domovima za djecu bez roditeljskog staranja ali i odraslih osoba koje rade u tim domo-
vima. S druge strane, izrađen je i poseban protokol za fokus grupni intervju sa djecom 
koja se nalaze u domovima. U šest provedenih fokus grupa je učestvovalo 69 djece, 
djevojčica i dječaka školskog uzrasta, iz različitih ranjivih skupina, koja su i sama žrtve 
i/ili svjedoci različitih oblika nasilja, zloupotrebe i zanemarivanja ili su pod rizikom od 
istog.  Fokus grupe su realizovane na lokacijama  u općinama Tuzla, Lukavac, Sarajevo. 
Anketiranje je rađeno korištenjem setova upitnika, razvijenih posebno za svaku ciljnu 
kategoriju  kojima su tretirane sljedeće tematske grupe pitanja: Povjerenje u osobe 
koje te okružuju; Nasilje u tvom okruženju; Sistem prijavljivanja nasilje i Reakcija na 
nasilje.
Ograničenja istraživanja (rada): Ograničenje ovog istraživanja, ogleda se u činjenici da 
nismo imali pristup domovima u svim dijelovima BIH.
rezultati /Generalni zaključak: Petina ispitivane djece u domu izjavljuje da u domu 
možeš biti žrtva nasilja, jer niko ništa ne poduzima da se ono iskorijeni, dok polovina 
smatra da to tamo nije moguće. S druge strane, osoblje doma apsolutno negira ovaj 
stav. Vrlo interesantan podatak tiče se stava da u domu i izvan njega vladaju nasilna 
djeca i niko ništa ne čini da to spriječi, sa kojim se slaže nešto više od trećine (34%) 
ispitivane djece u domovima, dok naravno osoblje domova to kategorički odbija (84%).
Opravdanost istraživanja / rada: Ovim istraživanjem se želi ukazati da se moramo ba-
viti istraživanjima sa “otvorenim umom” I da moramo odmaći od interpretacije stati-
stičkih podataka iz zvaničnih institucija. Ovo je naročito važno u situacijama I proble-

mima u kojima se pojavljuje dijete. Upravo ovaj rad, otvara mogućnost sistemskog 
djelovanja na polju aproksimacije stvarnog stanja nasilja nad djecom ili među djecom 
u domovima za djecu u BIH.

Ključne riječi: djeca, nasilje, domovi za djecu, prepoznavanje, reakcija

ViOlenCe aGainst anD BetWeen CHilDren WitHOUt Parental Care in BO-
snia anD HerZeGOVina

ABSTRACT

reason for writing and research problem(s): Reason for writting and Researh 
problem(s):The seriousness of a modern state can certainly be measured today by the 
criteria of concern for children, but also by compelling attempts to protect children 
in all circumstances and statuses. The complexity of the problem of “violence against 
children” as a phenomenon undoubtedly points to the need for interdisciplinary acti-
on, but also for differentiated social responses. Specifically, we are talking about inter-
ventions undertaken by various institutions responsible for securing basic rights of the 
child, i.e interventions that depend on the form of violence, and the effectiveness of 
actions taken to protect children.
aims of the paper (scientific and/or social): The main objective of this paper is to get 
a clear picture of the scope and structure of violence against children and those in 
homes for children without parental care in BiH.
methodology/ Design: In this research, we have used specially developed data 
collection tools. Here, we primarily think of a questionnaire for children surveyed 
in homes for children without parental care but also for adults working in these 
homes. On the other hand, a special protocol for interviewing the focus group was 
developed for children in these homes. In the six focus groups, 69 children, girls and 
boys of school age participated in different vulnerable groups who are victims and 
/ or witnesses of different forms of violence, abuse and neglect or are at risk of it. 
Focus groups were implemented at locations in Tuzla, Lukavac, and Sarajevo muni-
cipalities. Surveying was done using a set of questionnaires, developed specifically 
for each target category that addressed the following thematic groups of questions: 
Trust in the people around you; Violence in your environment; Violence Reporting 
System and Reaction to Violence.
research/ Paper limitation: Limitation of this study lies in the fact that we did not 
have access to homes in all parts of Bosnia and Herzegovina.
results/ General Conclusion: One fifth of surveyed children in the homes for children 
stated that the home can be place where one is victim to violence, because no one 
does anything to stop it, and the other half thinks that violence at the homes for chil-
dren is not possible. On the other hand, the staff at the homes for children absolutely 
disagrees with this view. A very interesting fact concerns the view that the inside and 

outside of the children’s home is controlled by violent children, and nobody does anyt-
hing to stop it, just over a third (34%) of surveyed children’s homes, agree with this 
fact, and of course the staff of children’s homes categorically rejects (84 %).
research/ Paper Validity: This research is to point out that we have to engage the 
investigations with “an open mind” and that we need to move away from interpreting 
statistical data from official institutions. This is particularly important in situations with 
problems regarding children. This work opens up the possibility of systematic action in 
the field of approximating the real state violence against children and among children 
in homes for children in Bosnia and Herzegovina:

Keywords: children, violence, homes for children, identification, reaction

1. nasilJe naD DJeCOm – UVODni OsVrt na PrOBlem

Cilj svakog modernog i demokratskog društva je osiguravanje optimalnog okruženja za 
rast i razvoj  djeteta. Uspostavljanje takvog okruženja za djecu podrazumijeva i uspo-
stavljanje odgovarajućeg sistema zaštite djece od nasilja uopšte koji se realizuje kroz 
raznovrsne društvene aktivnosti. Nasilje, zloupotreba ili zlostavljanje djeteta obuhvata 
sve oblike fizičkog i emocionalnog zlostavljanja, seksualnu zloupotrebu, zanemarivanje 
ili nemaran postupak, komercijalnu ili drugu eksploataciju, što dovodi do stvarnog ili 
potencijalnog narušavanja zdravlja djeteta, njegovog preživljavanja, razvoja ili dosto-
janstva u okviru odnosa, koji uključuju odgovornost, povjerenje ili moć (WHO, 1999), 
(Price-Robertson, Bromfi i Vassallo, 2010). Raznovrsne društvene aktivnosti podrazu-
mijevaju prije svega uspostavljanje sistema za provođenje zaštitnih intervencija u kon-
kretnim slučajevima nasilja nad djecom, zatim organizovanje i neposredno sprovođe-
nje preventivnih aktivnosti usmjerenih na sprečavanje i iskorjenjivanje različitih oblika 
nasilja nad djecom te sistem sprečavanja i kažnjavanja počinilaca nasilja nad djecom. 
Ono što predstavlja vječiti izazov za stručnu i širu javnost je definitivno dilema koja 
glasi: ”kako i na koji način različiti složeni društveni sistemi utiču na prevenciju nasilja 
nad djecom?” (Pečnik i Tokić, 2011).  
Nasilje i surovo izrabljivanje djece kao društveno-historijska kategorija, poznato je još 
od najstarijih vremena. Fizičko i psihičko nasilje nad djetetom i njegovo izrabljivanje 
stoljećima je bilo sastavni dio roditeljske „vlasti“ nad djetetom. Već su se tokom 19. 
stoljeća u krivičnim zakonima mnogih zemalja pojavljivala  određenja krivičnih djela 
kojima je bio cilj da efikasnije zaštite dijete od takvih ponašanja odraslih koja ugrožava-
ju život, tjelesni integritet, zdravlje, seksualnu sferu ili odgoj maloljetnika. Bilo je očito 
da odgovarajuće odredbe tadašnjih krivičnih i građanskih zakona nisu mogle pružiti 
dovoljnu zaštitu djeci i omladini.
Kompleksnost problema “nasilja nad djecom” kao pojave, neosporno ukazuje na po-
trebu za interdisciplinarno djelovanje, ali i za diferencirane društvene reakcije (Holden, 
2003).

Tačnije, ovdje govorimo o intervencijama koje preduzimaju različite institucije zadu-
žene za osiguranje osnovnih prava djeteta, odnosno o intervencijama koje zavise od 
oblika i forme nasilja, te od djelotvornosti akcija preduzetih s ciljem da se zaštite djeca 
(Pečnik i Tokić, 2011). Ove akcije većinom posmatramo kroz izvještaje organa formalne 
socijalne kontrole i običnio ih prepoznajemo kao krivično gonjenje izvršilaca nasilja 
nad djecom (Price-Robertson, Bromfi i Vassallo, 2010), (Tajima, 2004), (Taylor, 2006).
Nešto rjeđe, prepoznajemo ih i kao direktne mjere pomoći i zaštite ili kao posebne 
mjere prevencije nasilja nad djecom. Mnogi međunarodni akti sadrže odredbe kojima 
se naglašava potreba zaštite od strane ovih institucija. Bračni i porodični odnosi pred-
stavljaju predmet ustavne regulative u svim savremenim državama. Zaštitni objekat 
ove grupe jesu brak i porodica, pa se i krivična djela mogu podijeliti na krivična djela 
protiv braka i krivična djela protiv porodice (Trocmé et al, 2008), (Killen, K. 2001), (Aj-
duković i Sladović, 2004).
Pitanje prevencije nasilja nad djecom u posljednjih desetak godina u Bosni i Herce-
govini, sve više uključuje i djelovanje civilnih organizacija, odnosno profesionalnih 
udruženja i udruženja građana koji također mogu biti važan činilac u suprotstavljanju 
ovoj pojavi. Vladini programi, na svim nivoima vlasti u BIH, uglavnom su završavali 
opštim socijalnim aktivnostima koji su se zadržavali na programima primarne preven-
cije i teško je bilo moguće izmjeriti efekte bilo kojeg od implementiranih preventivnih 
programa. Međutim, izradom jedinstvenih izvještaja o problemu nasilja nad djecom iz 
svih izvještajnih jedinica i sa svih nivoa vlasti prema identičnoj metodologiji od 2008. 
godine, ukazuje na konstataciju da postoji napredak u ovom segmentu. Imajući u vidu 
dati problem, potrebno je uz sve pomenuto posebno naglasiti ulogu medija koji se 
pojavljuju kao javni komunikacijski prostor kroz koji se sve više u Bosni i Hercegovini 
kreira javno mišljenje i određuje odnos društva u cjelini (kreira odnos javnosti) i prema 
problemu nasilja nad djecom. Aktivnosti RAKa i Vijeća za štampu u BIH nam daju nadu 
da će ovaj problem u narednom periodu, putem različitih odredbi kodeksa i samoregu-
lacije, s medijske strane biti adekvatno tretiran i proaktivno praćen.
Preventivne aktivnosti u Bosni i Hercegovini, kada je u pitanju fenomen nasilja nad 
djecom se uglavnom zadržavaju na opštim primarnim programima koji su tematski 
najčešće naslonjeni na: prepoznavanje uloge obrazovnog i zdravstvenog sistema naj-
više u oblasti primarne prevencije; aktivnosti organa pravosuđa koji imaju posebnu 
ulogu dominantnu u okviru pravnog sistema u kojem se primjenjuju uglavnom zaštitna 
prevencija u konkretno otkrivenim slučajevima nasilja nad djecom, odnosno, pravna 
zaštita koja podrazumijeva primjenu represivnih mjera u odnosu na osobe koje vrše 
nasilje nad djecom („represija u funkciji prevencije”).
Proces prevencije nasilja nad djecom uključuje aktivnosti više sistema za zaštitu djece 
i više različitih institucija i nivoa vlasti (zakonodavnih i izvršnih: parlamenti, skupštine, 
ministarstva države, entiteta i kantona, Brčko distrikt BiH). Naglašavamo eksplicitno 
ulogu sigurnosnih službi (policija), sudova i tužilaštva (pravosuđe), te različitih zdrav-
stvenih institucija, zavoda, bolnica, domova zdravlja, centara za mentalno zdravlje i 
dr. (zdravstvo), porodična savjetovališta,  centara za socijalni rad, različitih zavoda, do-
mova za zaštitu i zbrinjavanje djece, sigurnih kuća i dr. (socijalna zaštita), predškolskih  

ustanova, osnovnih i srednjih škola (obrazovne institucije)  uz značajno učešće orga-
nizacija civilnog društva, te pisanih i elektronskih medija uključujući i  informacijski 
(cyber) prostor. Upravo stoga, pristupili smo izradi monitoring matrice, kojom ćemo 
pokušati doprinijeti ažurnijem i svrsishodnijem djelovanju vladinih institucija kada je 
u pitanju problem nasilja nad djecom. Ovakva vrsta praćenja rada vladinog sektora od 
strane civilnog sektora može se smatrati „monitoringom u sjeni”. S tim u vezi, koristit 
ćemo metodologiju koja je predviđena u Strategiji, sa otklonom na „problemski orijen-
tisan pristup”.

2. nasilJe naD DJeCOm – raZraDa PrOBlema

U ovom radu, pokušat ćemo aproksimirati stvarno stanje nasilja nad djecom u domo-
vima za djecu bez roditeljskog staranja. Prikupit ćemo podatke direktno od djece u 
domovima za djecu bez roditeljskog staranja u Bosni i Hercegovini. U okviru ove faze 
pristupili smo anketiranju djece i nastavno-odgojnog kadra (odraslih) u domovima za 
djecu bez roditeljskog staranja. Aproksimacija stvarnog stanja, putem istraživanja učin-
ka programa sprečavanja nasilja nad djecom u BiH je uvedena u metodološki pristup 
monitoringu u sjeni u svrhu dobijanja uvida u stavove, razmišljanja, zapažanja i isku-
stva djece i odraslih u pogledu učinkovitosti programa sprečavanja nasilja nad djecom 
u stvarnom životu, u njihovom direktnom okruženju.
Aproksimacija stvarnog stanja je neizostavna komponenta sveobuhvatnog i odgovor-
nog praćenja nasilja nad djecom u Bosni i Hercegovini. U svrhu iste, izrađeni su alati za 
dobivanje podataka od ciljnih grupa djece i odraslih u domovima za djecu bez roditelj-
skog staranja. U svrhu provedbe istraživanja u domovima za djecu bez roditeljskog sta-
ranja širom BiH, metodom slučajnog uzorkovanja, sačinjen je ciljani uzorak ustanova. 
Istraživanje nije naišlo na veće probleme, osim prolongiranja istog u Domu u Tuzli do 
početka oktobra 2015.1 Zbog izostanka saglasnosti, istraživanje nije urađeno u Dječi-
jem domu u Banja Luci.
U tabelama 1, 2 i 3., prikazana je struktura uzorka anketirane djece.
Uzorak su činila djeca u domovima za djecu bez roditeljskog staranja, u kojima smo 
anketirali njih 66, prema kriteriju koji možete vidjeti u Tabeli 3, odnosno 50 odraslih 
osoba, osoblja u tim institucijama, što je prikazano u Tabeli 4.

1 Dom za djecu bez roditeljskog staranja u Tuzli tada je bio u procesu transformacije, što je 
donekle moglo uticati na stavove osoblja i saradnju u ovom istraživanju. NMT je prolongirao 
realizaciju istraživanja u Tuzli na zahtjev nadležnog ministarstva.

Tabela 1: Uzorak ustanova socijalne zaštite

FBiH RS BD total
Dječiji domovi 4 1 0 5

Tabela 2: Realizirani uzorak ustanova socijalne zaštite

FBiH RS BD total
Dječiji domovi 4 0 0 4

Tabela3: Djeca u institucijama

Total Entitet % Spol % Uzrast % Uzrast %

66
FBiH 66 100,00 M 35 53,03 7-10 5 7,58 14-18 30 45,45
RS 0 0,00 Ž 31 46,97 10-14 31 46,97  

Tabela 4: Odrasli u institucijama

Total Entitet % Spol % Pozicija % Pozicija %

50
FBiH 50 100,00 M 13 26,00 Pomoćno 14 28,00 Uprava 7 14,00

RS 0 0,00 Ž 37 74,00 Stručno 29 58,00  

Anketiranje je rađeno korištenjem posebno razvijenih setova upitnika, od strane auto-
ra ovog rada, u kojima su tretirane sljedeće tematske grupe pitanja:
1.1.  Povjerenje u osobe koje te okružuju
1.2. Nasilje u tvom okruženju
1.3. Sistem prijavljivanja nasilja
1.4. Reakcija na nasilje i
1.5. Zaključak o nasilju
Pogledajmo u nastavku rezultate istraživanja i stavove djece i odraslih o nasilju po po-
menutim grupama pitanja.

3. istraŽiVačKi DiO: nasilJe naD DJeCOm U DOmOVima Za DJeCU BeZ rODitelJ-
sKOG staranJa
3.1. analiza: Povjerenje u osobe koje te okružuju

Djeca iz ove kategorije izražavaju nešto slabije povjerenje prema zakonskim staratelji-
ma. Naime, svaki drugi ispitanik izražava “puno povjerenje” spram zakonskog staratelja 
(49%). Kada bismo ponderirali rezultate i napravili kompozitnu varijablu POVJERENJE 
sabravši odgovore “puno povjerenje” i “djelimično povjerenje”, dobili bismo podatak 
da ipak 86% ove djece izražava povjerenje spram zakonskih staratelja. Na isti način bi-
smo dobili da čak 91% djece ima povjerenje u svoje vaspitače, nešto manje povjerenje 
prema pedagogu (85%), dok je interesantan podatak da čak 93% ispitanih ima povje-

renje prema direktoru institucije od čega čak 80% djece izražava “puno povjerenje”. 
Međutim, povjerenje prema vršnjacima se kreće u granicama normalnog za ovaj uzrast 
ispitanika. Naime i ovdje imamo situaciju da svaki peti ispitanik ima “puno povjerenje”  
(21%) prema ostaloj djeci u domu.

Tabela 5: POVJERENJE U OSOBE KOJE TE OKRUŽUJU – djeca u institucijama

DJeCa U 
INSTITUCIJAMA

3.   
Tvoji 

zakonski 
staratelji:

4.    
Tvoji 

odgajatelji/
vaspitači u 

domu:

5.   
 Ostala djeca u 

domu:

6.    
Ostala djeca 

van doma 
(s kojom se 

družiš):

7.    
Ostala djeca 
van doma (s 
kojom se ne 

družiš):

8.  

  Direktor/ica 
doma:

9.    

Pedagog ili 
psiholog u 

domu:

 no. % no. % no. % no. % no. % no. % no. %

Puno povjerenje 32 48,48 44 66,67 14 21,21 21 31,82 9 13,64 52 78,79 41 62,12

Djelimično 
povjerenje 25 37,88 17 25,76 31 46,97 24 36,36 9 13,64 9 13,64 15 22,73

nemam stav (niti im 
vjerujem niti im ne 
vjerujem)

2 3,03 3 4,55 12 18,18 6 9,09 10 15,15 3 4,55 7 10,61

Djelimično 
nepovjerenje 0 0,00 1 1,52 7 10,61 8 12,12 14 21,21 1 1,52 1 1,52

Potpuno 
nepovjerenje 5 7,58 1 1,52 1 1,52 6 9,09 24 36,36 1 1,52 2 3,03

neodgovoreno 2 3,03  0,00 1 1,52 1 1,52 0 0,00 0 0,00 0 0,00

Total 66 100 66 100 66 100 66 100 66 100 66 100 66 100

3.2. analiza:  nasilje u tvom okruženju
Pogledajmo sada šta kažu ispitanici (djeca) u domovima za djecu bez roditeljskog sta-
ranja (Vidi Tabela 6). Na pitanje primjećuješ li u svom okruženju da su neka djeca  žrtve 
fizičkog nasilja od strane druge djece, 16% (N=11 od 66 učenika) ispitanika smatra da 
se radi o veoma čestoj praksi , dok preostalih 51% (N=34 od 66 učenika) smatra da se 
ponekad dešavaju i takve stvari. Petina ispitanika (N=12 od 66 učenika) smatra je ova 
pojava jako rijetka u domovima, dok devet ispitanika (16%) nisu primjetili ovu pojavu 
u svom okruženju.
Na pitanje: „Primjećuješ li u svom okruženju da su neka djeca žrtve psihičkog nasilja od 
strane druge djece?“, dvije trećine ispitanih  (oko 66% ili N=45 od 66 djece) smatra da 
postoje takvi slučajevi i da su oni „vrlo česti“ (N=19 ili 29%), odnosno da se dešavaju 
„ponekad“ (N=26 ili 40%). 

Tabela 6: NASILJE U TVOM OKRUŽENJU – djeca u institucijama

DJeCa U institUCiJama

10. 
Primjećuješ li u 
svom okruženju 

da su neka 
djeca  žrtve 

fizičkog nasilja 
od strane druge 

djece?

11.    
Primjećuješ li u 
svom okruženju 

da su neka 
djeca  žrtve 

psihičkog nasilja 
od strane druge 

djece?

12.    
Primjećuješ li u 
svom okruženju 
da su neka djeca  

žrtve fizičkog 
nasilja od strane 

osoblja?

13.    
Primjećuješ li u 
svom okruženju 
da su neka djeca  
žrtve psihičkog 

nasilja od strane 
osoblja?

14.    
Primjećuješ li u 
svom okruženju 
da su neka djeca 
žrtve nasilja od 
strane drugih 

lica izvan doma?

 no. % no. % no. % no. % no. %

Da vrlo često 11 16,67 19 28,79 2 3,03 5 7,69 7 10,61

Da ponekad 34 51,52 26 39,39 16 24,24 14 21,54 15 22,73

Vrlo rijetko 12 18,18 9 13,64 14 21,21 18 27,69 24 36,36

nisam primjetio/la 9 13,64 12 18,18 34 51,52 28 43,08 20 30,30

Total 66 100 66 100 66 100 65 100 66 100

S druge strane na pitanje: „Primjećuješ li u svom okruženju da su neka djeca žrtve fizič-
kog nasilja od strane osoblja?“, skoro polovina ispitanih (N=32 ili 48%) tvrdi da postoje 
takvi slučajevi, ali da nisu svakodnevnica i da se dešavaju „ponekad“( N=16 ili 25%) ili 
vrlo rijetko ( N=14 ili 21%). Dok je ovo zabrinjavajući podatak, ono što se može smatrati 
ohrabrujućim podatkom je činjenica da nešto više od polovine ispitivanih nikad nije 
primjetilo ovu pojavu u domovima ovog tipa. 
U istom pravcu postavili smo i pitanje: „Primjećuješ li u svom okruženju da su neka 
djeca  žrtve psihičkog nasilja od strane osoblja?“. Ovakva ponašanja osoblja primjećuje 
dosta visok procenat ispitanika (57% ili N=37 od 66 ispitanika), s tim da samo njih pet 
tvrdi da se radi o svakodnevnoj pojavi (8%), dok 71% ispitanika smatra da je ova pojava 
rijetka ili da nije primijećena.
Kada je u pitanju analiza stavova osoblja zaposlenog u domovima za djecu bez roditelj-
skog staranja u pogledu nasilja nad djecom u njihovom okruženju, bilježimo sljedeće. 
Na pitanje primjećuju li u svom okruženju da su neka djeca žrtve fizičkog nasilja, za-
poslenici uglavnom tvrde da se radi o sporadičnim pojavama. Samo jedan ispitanik je 
naglasio da se radi o čestoj pojavi (od 50 anketiranih). Slični rezultati su i za slučajeve 
psihološkog nasilja, zanemarivanja od strane osoblja ustanove, ali i za slučajeve vrš-
njačkog nasilja. Naime, velika većina tvrdi da takvih slučajeva nema i da ako postoje da 
su vrlo rijetki (vidi Tabela 7). Sličan rezultat je i u slučaju kada ih pitamo o okolnostima 
pod kojima dolazi do samopovređivanja djece u ustanovi. Njih polovina smatra da ima 
takvih slučajeva, ali da su vrlo rijetki.

Tabela 7: NASILJE U TVOM OKRUŽENJU – osoblje institucija za djecu

OsOBlJe 
INSTITUCIJA

3. 
Primjećujete 

li u svom 
okruženju da 
su neka djeca 
žrtve fizičkog 

nasilja?

4. 

Primjećujete 
li u svom 

okruženju da 
su neka djeca  

žrtve psihičkog 
nasilja?

5. 
Da li 

primjećujete u 
Vašoj ustanovi 

djecu koja 
su po Vama 
zanemarena  

ili su žrtve 
nasilja od 

strane osoblja 
ustanove?

6. 
Da li 

primjećujete 
u Vašoj 

ustanovi 
djecu koja su 
žrtve nasilja 

od strane 
vršnjaka?

7. 
Primjećujete li 

u Vašoj ustanovi 
djecu koja se 
samopovre-

đuju?

 no. % no. % no. % no. % no. %

Da vrlo često 1 2,00 2 4,00 1 2,00 1 2,00 0 0,00

Da ponekad 12 24,00 9 18,00 0 0,00 15 30,00 10 20,00

Vrlo rijetko 8 16,00 12 24,00 4 8,00 13 26,00 14 28,00

nisam primjetio/la 29 58,00 26 52,00 45 90,00 21 42,00 26 52,00

neodgovoreno 0 0,00 1 2,00 0 0,00 0 0,00 0 0,00

Total 50 100 50 100 50 100 50 100 50 100

3.2. analiza:  sistem PriJaVlJiVanJa nasilJa

Pogledajmo u nastavku, na koji način mogućnost prijavljivanja nasilja vide djeca u do-
movima za djecu bez roditeljskog staranja (vidi Tabela 8). Veliki procenat ispitanika 
(82%)  smatra da u domu postoje precizna uputstva namijenjena djeci o tome kako 
i kome prijaviti nasilje (nad djecom) ukoliko se ono dogodi. Za razliku od učenika u 
osnovnim i srednjim školama o kojima smo govorili u prethodnom pasusu, djeca u 
ovim ustanovama nisu u toj mjeri zadovoljna informacijama u medijima o mogućnosti 
prijavljivanja nasilja. 
Prema njima, njih 66% smatra da se u medijima na jasan način prezentuje šta je to na-
silje nad djecom i upućujući ih na proceduru prijave nadležnim organima. Na slučajeve 
nasilja na internetu, odgovori su identični djeci iz osnovnih i srednjih škola. Naime, njih 
73% smatra da postoje precizne procedure za prijavu ove vrste nasilja.
Veoma interesantan podatak je i da na pitanje: „Ukoliko nadamnom vrše nasilje vršnja-
ci u domu ili van njega, postoji jasna procedura s kojom sam upoznat/a o tome kome 
i kako da prijavim? “,  čak 90% djece smatra da postoje vrlo precizna i jasna procedura 
prijavljivanja.
Na pitanja: „Ukoliko nadamnom vrši nasilje osoblje doma, postoji jasna procedura s 
kojom sam upoznat/a o tome kome i kako da prijavim?“, 20% djece smatra da to nije 
slučaj, dok se njih 26% samo djelimično slaže. Tek nešto više od polovine ispitanika, 
njih 54% se potpuno slaže s ovom tvrdnjom. Ali i „Ukoliko nadamnom vrši nasilje neka 
druga osoba izvan doma, postoji jasna procedura s kojom sam upoznat/a o toma kome 

i kako da prijavim? “, nešto više od tri četvrtine djece (80%) smatra da postoje jasne i 
precizne procedure.

Tabela 8: SISTEM PRIJAVLJIVANJA NASILJA – djeca u institucijama za djecu

DJeCa U 
INSTITUCIJAMA

15.
U domu 
postoje 
precizna 
uputstva 

namijenjena 
djeci o tome 
kako i kome 

prijaviti nasilje 
(nad djecom) 
ukoliko se ono 

dogodi:

16.
U medijima se 
na jasan način 
prezentuje šta 

je to nasilje 
nad djecom i 
upućuju nas 

na proceduru 
prijave 

nadležnim 
organima:

17.
Ukoliko sam 
žrtva nasilja 

na internetu, 
postoji jasna 
procedura s 
kojom sam 

upoznat/a o 
tome kome 

i kako da 
prijavim?

18.
Ukoliko 

nadamnom 
vrše nasilje 
vršnjaci u 
domu ili 

van njega, 
postoji jasna 
procedura s 
kojom sam 

upoznat/a o 
tome kome 

i kako da 
prijavim?

19.
Ukoliko 

nadamnom 
vrši nasilje 

osoblje doma, 
postoji jasna 
procedura s 
kojom sam 

upoznat/a o 
tome kome 

i kako da 
prijavim?

20.
Ukoliko 

nadamnom 
vrši nasilje 
neka druga 
osoba izvan 

doma, 
postoji jasna 
procedura s 
kojom sam 

upoznat/a o 
toma kome 

i kako da 
prijavim?

 no. % no. % no. % no. % no. % no. %

Uopšte se ne 
slažem 7 10,61 8 12,12 8 12,12 3 4,55 8 12,12 7 10,61

ne slažem se 5 7,58 14 21,21 9 13,64 4 6,06 5 7,58 5 7,58

Djelimično se 
slažem 13 19,70 19 28,79 28 42,42 11 16,67 17 25,76 11 16,67

U potpunosti se 
slažem 41 62,12 25 37,88 21 31,82 48 72,73 36 54,55 43 65,15

Total 66 100 66 100 66 100 66 100 66 100 66 100

Ukoliko koreliramo ove podatke sa stavovima osoblja u ovim domovima (vidi Tabela 
9), vidjet ćemo da su njihovi odgovori poprilično „lojalni institucijama“ i da uglavnom 
sve odgovore izražavaju sa potpunim povjerenjem u sistem. Tako njih 96% se slaže da 
postoje precizna uputstva namijenjena djeci o tome kako i kome prijaviti nasilje (nad 
djecom) ukoliko se ono dogodi; 92% smatra da se medijima na jasan način prezentuje 
šta je to nasilje nad djecom i upućuju djecu i roditelje na proceduru prijave nadležnim 
organima. 
Posebno slaganje se odnosi na „postojanje procedura za prijavu vršnjačkog nasilja koje 
se desi u domu. Čak 98% njih smatra da su procedure striktne i jasne.

Tabela 9: SISTEM PRIJAVLJIVANJA NASILJA – osoblje institucija za djecu

OsOBlJe 
INSTITUCIJA

8.

U našoj ustanovi 
postoje precizna 

uputstva 
namijenjena djeci 

o tome kako i 
kome prijaviti 
nasilje (nad 

djecom) ukoliko 
se ono dogodi:

9.

U medijima se 
na jasan način 
prezentuje šta 

je to nasilje nad 
djecom i upućuju 
djecu i roditelje 
na proceduru 

prijave nadležnim 
organima:

10.

Ukoliko je neko 
dijete žrtva nasilja 

na internetu, 
postoji jasna 

procedura 
s kojom je 

upoznat/a o tome 
kome i kako da 

prijave?

11.

Ukoliko nad 
djetetom  vrše 
nasilje vršnjaci 
u ustanovi ili 

van nje, postoji 
jasna procedura 
s kojom je dijete 
upoznato o tome 

kome i kako da 
prijavi?

12.

Ukoliko nad 
djetetom vrši 
nasilje osoblje 

ustanove, postoji 
jasna procedura 
s kojom je dijete 
upoznato tome 
kome i kako da 

prijavi?

 no. % no. % no. % no. % no. %

Uopšte se ne 
slažem 1 2,00 2 4,00 1 2,00 0 0,00 1 2,00

ne slažem se 0 0,00 2 4,00 10 20,00 1 2,00 2 4,00

Djelimično se 
slažem 6 12,00 22 44,00 19 38,00 14 28,00 5 10,00

U potpunosti se 
slažem 42 84,00 24 48,00 20 40,00 35 70,00 42 84,00

neodgovoreno 1 2,00 0 0,00 0 0,00 0 0,00 0 0,00

Total 50 100 50 100 50 100 50 100 50 100

3.3. analiza: reaKCiJa na nasilJe

Pogledajmo sada kakvo je mišljenje djece i osoblja iz domova za djecu bez roditeljskog 
staranja. Prvo ćemo referirati na stavove djece, njih 66 koji će dati svoje mišljenje o 
statusu i smjernicama za postupanje  u ustanovi kada se desi neki vid nasilja (vidi Ta-
bela 10). 
Krenimo redom. U slučajevima kada nadležni u domu posumnjaju na neki oblik nasi-
lja nad djetetom, čak tri četvrtine ispitivanih (djece) smatra da postoje jasne i preci-
zne smjernice koje se striktno poštuju i primjenjuju (71%, vidi p21, Tabela 10). Na isti 
način, mada i očekivano osoblje u ovim institucijama, njih 50 ispitanih, smatra da u 
pomenutm slučaju postoje jasne i precizne smjernice koje se striktno poštuju i primje-
njuju (96%, vidi p13 Tabela 11).



151

Zbornik radova

Tabela 10: REAKCIJA NA NASILJE – djeca u institucijama

DJeCa U institUCiJama

21.
Kada nadležni 

u domu 
posumnjaju na 

neki oblik nasilja 
nad djetetom:

22.
Kada neko 
od vršnjaka 

povrijedi drugo 
dijete:

23.
Kada neko od 
osoblja doma 

izvrši nasilje nad 
djecom?

 no. % no. % no. %

Dom nema nikakve smjernice 2 3,03 6 9,09 8 12,12

Postoji nešto ali se ne primjenjuje 8 12,12 5 7,58 7 10,61

Postoje smjernice ali se rijetko 
primjenjuju 9 13,64 8 12,12 10 15,15

Postoje smjernice i striktno se 
primjenjuju 47 71,21 47 71,21 41 62,12

total 66 100 66 100 66 100

U slučajevima kada neko od vršnjaka povrijedi drugo dijete, djeca su mišljenja isto 
tako da postoje jasne i precizne smjernice koje se striktno poštuju i primjenjuju (71% 
vidi Tabela 10). Na isti način, mada i očekivano osoblje u ovim institucijama, smatra 
da u pomenutom slučaju postoje jasne i precizne smjernice koje se striktno poštuju i 
primjenjuju (96% vidi Tabela 11). 
Međutim, kada je slučaj da neko od osoblja doma izvrši nasilje nad djecom, djeca su 
nešto opreznija.
Naime, nepune dvije trećine ispitanika smatra da postoje striktne smjernice i da se 
primjenjuju, ali ipak ostaje ona jedna trećina koja izražava različite vidove rezerve (62% 
vidi Tabela 10). 
Čak i osoblje u ovim institucijama, smatra da u pomenutom slučaju postoje jasne i 
precizne smjernice koje se striktno poštuju i primjenjuju, ali sada već 3 ispitanika ima 
dozu rezerve (92% vidi Tabela 11). I na kraju, u slučajevima kada se neko od djece sa-
mopovređuje, osoblje pomenutih institucija smatra da u pomenutom slučaju postoje 
jasne i precizne smjernice koje se striktno poštuju i primjenjuju (94% vidi  Tabela 11).

Tabela 11: REAKCIJA NA NASILJE – osoblje institucija za djecu

OsOBlJe institUCiJa

13.

Kada nadležni 
u ustanovi 

posumnjaju na 
neki oblik nasilja 
nad djetetom?

14.

Kada neko od 
vršnjaka povrijedi 

drugo dijete?

15.

Kada neko od 
osoblja ustanove 
izvrši nasilje nad 

djecom?

16.

Kada se neko 
od djece 

samopovređuje:

 no. % no. % no. % no. %

Ustanova nema nikakve smjernice 0 0,00 0 0,00 0 0,00 0 0,00

Postoji nešto ali se ne primjenjuje 1 2,00 1 2,00 1 2,00 1 2,00

Postoje smjernice ali se rijetko 
primjenjuju 1 2,00 1 2,00 3 6,00 2 4,00

Postoje smjernice i striktno se 
primjenjuju 48 96,00 48 96,00 46 92,00 47 94,00

total 50 100 50 100 50 100 50 100

3.4. analiza: ZaKlJUčaK O nasilJU

U nastavku ćemo prikazati stavove djece i osoblja  iz domova za djecu bez roditeljskog 
staranja. Počet ćemo sa stavom: „Danas se isplati biti nasilnik jer društvo nema efika-
sne mehanizme da spriječi takva ponašanja“. Kao i u rezultatima kod djece u osnovnim 
i srednjim školama o kojima smo pisali u prethodnom pasusu, i ovdje četvrtina ispitani-
ka (oko 25%) prihvata ovaj stav (Tabela 12), dok vaspitači kategorički odbijaju i njih 84% 
se apsolutno ne slaže sa tim stavom da se danas isplati biti nasilnik jer društvo nema 
efikasne mehanizme da spriječi takva ponašanja ( Tabela 13).
Petina ispitivane djece u domu izjavljuje da u domu možeš biti žrtva nasilja, jer niko 
ništa ne poduzima da se ono iskorijeni, dok polovina smatra da to tamo nije moguće. 
S druge strane, osoblje doma apsolutno negira ovaj stav.

Tabela 12: ZAKLJUČAK O NASILJU – djeca u institucijama

DJeCa U 
INSTITUCIJAMA

24.
Danas se 
isplati biti 
nasilnik jer 

društvo nema 
efikasne 

mehanizme 
da spriječi 

takva 
ponašanja?

25.
U domu 

možeš biti 
žrtva nasilja 
jer niko ništa 
ne poduzima 

da se ono 
iskorijeni?

26.
U domu i 

izvan njega 
vladaju 

nasilna djeca 
i niko ništa 

ne čini da to 
spriječi?

27.
Ukoliko 

primjetim da 
je neko dijete 
žrtva nasilja, 
tačno znam 
na koji način 

to mogu 
prijaviti i 
kome?

28.
Primjećujem 
da se u domu 
u kojem živim 

puno toga 
radi da bi se 
nasilje nad 

djecom svelo 
na minimum?

29.
Svake godine 
u domu nas 
upoznaju sa 
time kako 
možemo 

prepoznati 
nasilje nad 

djecom i kako 
ga možemo 

prijaviti?

 no. % no. % no. % no. % no. % no. %

U potpunosti se slažem 13 19,70 10 15,15 9 13,64 34 51,52 29 43,94 37 56,06

Djelimično se slažem 6 9,09 3 4,55 13 19,70 17 25,76 17 25,76 16 24,24

nemam stav (niti 
vjerujem niti ne 

vjerujem)
2 3,03 8 12,12 11 16,67 4 6,06 5 7,58 2 3,03

ne slažem se baš u 
potpunosti 10 15,15 12 18,18 10 15,15 2 3,03 3 4,55 5 7,58

apsolutno se ne 
slažem 35 53,03 33 50,00 23 34,85 9 13,64 12 18,18 6 9,09

total 66 100 66 100 66 100 66 100 66 100 66 100

Vrlo interesantan podatak tiče se stava da u domu i izvan njega vladaju nasilna djeca i 
niko ništa ne čini da to spriječi, sa kojim se slaže nešto više od trećine (34%) ispitivane 
djece u domovima, dok naravno osoblje domova to kategorički odbija (84%). Međutim 
ipak raduje činjenica da veliki procenat djece u domovima (78%) izjavljuje da ukoliko 
primjete da je neko dijete žrtva nasilja, tačno znaju na koji način to mogu prijaviti i 
kome, ali i slažu se sa tvrdnjom da u domu u kojem žive puno toga se radi da bi se 
nasilje nad djecom svelo na minimum (70% ispitanika).
Visoki procenat djece (81%) potvrđuje da svake godine u domu ih upoznaju sa time 
kako mogu prepoznati nasilje nad djecom i kako ga mogu prijaviti (vidi više Tabela 12 
i Tabela 13).

Tabela 13: ZAKLJUČAK O NASILJU – osoblje institucija za djecu

OsOBlJe institUCiJa

17.
Danas se 
isplati biti 
nasilnik jer 

društvo nema 
efikasne 

mehanizme 
da spriječi 

takva 
ponašanja?

18.
U ustanovi 
možeš biti 

žrtva nasilja 
jer niko ništa 
ne poduzima 

da se ono 
iskorijeni?

19.
U ustanovi 
i izvan nje 

vladaju nasilni 
učenici i niko 
ništa ne čini 

da to spriječi?

20.
Ukoliko 

primjetim 
da je neko 
dijete žrtva 

nasilja, tačno 
znam na koji 

način to mogu 
prijaviti i 
kome?

21.
Primjećujem 
da se u našoj 

ustanovi 
puno toga 
radi da bi 
se nasilje 

nad djecom 
svelo na 

minimum?

22.
Svake godine 

u ustanovi 
upoznajemo 
djecu o tome 

kako mogu 
prepoznati 

nasilje i kako ga 
mogu prijaviti?

 no. % no. % no. % no. % no. % no. %

U potpunosti se 
slažem 0 0,00 3 6,00 3 6,00 38 76,00 38 76,00 32 64,00

Djelimično se slažem 2 4,00 2 4,00 2 4,00 5 10,00 4 8,00 9 18,00

nemam stav (niti 
vjerujem niti ne 

vjerujem)
6 12,00 0 0,00 3 6,00 0 0,00 2 4,00 2 4,00

ne slažem se baš u 
potpunosti 15 30,00 5 10,00 16 32,00 1 2,00 1 2,00 2 4,00

apsolutno se ne 
slažem 27 54,00 40 80,00 26 52,00 6 12,00 5 10,00 5 10,00

total 50 100 50 100 50 100 50 100 50 100 50 100

4. FOKUs GrUPni interVJU U DOmOVima Za DJeCU BeZ rODitelJsKOG staranJa 
U BOsni i HerCeGOVini

4.1. Uvodna razmatranja – zašto fokus grupni intervju

Za potrebe ovog članka koristili smo i fokus grupno intervjuiranje, sa ciljnim skupinama 
djece žrtvama nasilja ili pod rizikom od nasilja. Fokus grupe su skupine nepovezanih 
pojedinaca koje istraživač kontaktira i s njima vodi diskusiju. Najprije, fokus diskusija 
sliči prirodnom procesu formiranja i izražavanja mišljenja, i može u izvjesnoj mjeri osi-
gurati validnost. Kako ne postoji formalna procedura za ocjenu generabilnosti odgovo-
ra fokus grupa, provedba nekoliko srodnih fokus grupa sa konzistentnim odgovorima 
pružaju, barem djelomičnu, potvrdu poopćivosti nalaza. Sa stanovišta tipova pitanja, 
fokus grupno intervjuiranje je obično neusmjereno i nestandardizirano; pitanja se po-
stavljaju na temelju podsjetnika, odnosno protokola, ali samo okvirno i bez obaveze da 
se postavljaju nekim strogim redoslijedom. Moguća su i dodatna pitanja, podpitanja, 
i sl. Na ovaj se način zapravo potiče dinamička interakcija, što pridonosi pojačanoj ra-
spravi, i omogućuje neposrednije izjašnjavanje i otvaranje ispitanika. Sem toga, tipične 
prednosti fokus grupnog intervjuiranja su i mogućnost prikupljanja velike količine po-
dataka od relativno velikog broja ljudi u relativno kratkom vremenu. Ovo je jedna od 
karakteristika koja je u velikoj mjeri opravdala upotrebu fokus grupnog intervjuiranja. 
U našem slučaju, urađeno je šest fokus grupnih intervjua kojima se pokušalo doći do 
dodatnih informacija o nasilju nad djecom u BIH.
U svrhu ovog istraživanja, fokus grupe su proveli autori, oslanjajući se u svom radu na 
principe politike zaštite djeteta i Etičkog kodeksa istraživanja sa djecom i o djeci u BiH. 

U šest provedenih fokus grupa je učestvovalo 69 djece, djevojčica i dječaka školskog 
uzrasta, iz različitih ranjivih skupina, koja su i sama žrtve i/ili svjedoci različitih oblika 
nasilja, zloupotrebe i zanemarivanja ili su pod rizikom od istog.  Fokus grupe su realizo-
vane na lokacijama  u općinama Tuzla, Lukavac, Banja Luka, Sarajevo i Bijeljina. 
U nastavku je osvrt na proces i zapažanja vezana za stavove i iskustva djece vezana za 
tematiku nasilja, po svakoj od provedenih fokus grupa. 

4.2. Fokus grupni intervju 1:  romsko naselje Poljice (svatovac)

Historijat razvoja romskog naselja Svatovac seže unazad i do 100 godina. Masovnim 
migracijama stanovništva izazvanim ratnim i post-ratnim dešavanjima Prvog svjetskog 
rata, nekolicina romskih porodica iz okolnih gradova našla je svoje utočište na području 
današnjeg sela Gornje Poljice, opština Lukavac. Šumskim putem, fizički odvojeno od 
istoimenog sela, počela se razvijati mala romska zajednica. Do današnjeg dana prera-
sla je u naselje sa preko 30 stambenih objekata sa 163 stanovnika. Od ukupnog broja 
stanovnika 72 su djeca, a od toga 48 djece školskog uzrasta. Od ukupnog broja školskih 
obveznika, 23 nije uključeno u redovan školski sistem.
Zabilješke anketiranja korisnika unutar naselja Svatovac:
U naselju Svatovac anketiranjem je obuhvaćeno 13 djece u rasponu od I – VII razreda, 
a  od toga 7 djevojčica i 6 dječaka.  Napomena je da su se djeca odgovorima unutar 
ankete referisala na postojeću situaciju u OŠ Poljice, koju isti pohađaju.
Bilješke/analiza anketnih upitnika:
•	 Na pitanje koje se odnosilo na stepen povjerenja u odrasle koji ih okružuju, najfre-

kventniji odgovor je da najviši stepen povjerenja  djeca imaju u roditelje/starate-
lje, razrednike, direktora i pedagoga;  

Opažanje anketara: Ova djeca su, iz saznanja Udruženja Zemlja djece koje godinama 
djeluje u naselju, vrlo često žrtve zlostavljanja i zanemarivanja, te rastu u okruženju 
koje podržava opisani vid ophođenja prema njima. Obrazac ponašanja starijih transge-
neracijski se prenosi na mlađe. Djeca nisu u mogućnosti steći uvid u drugačiji kontekst 
odrastanja u odnosu na vlastiti, te stoga vrlo često ne mogu osvijestiti štetnost po-
našanja njihovih roditelja na razvoj vlastite ličnosti. U ekstremnim slučajevima zane-
marivanja i zlostavljanja, kontinuiranog nasilja neka djeca mogu razviti dijelom i tzv. 
Stokholmski sindrom, koji podrazumijeva identifikaciju sa zlostavljačem (roditeljima), 
kao i razumijevanjem životnih okolnosti kao jedinih ispravnih.
•	 Nasilje u svom okruženju, intervjuisana djeca većinom  ne primjećuju; 

o Izjava djeteta: „ Kad skupljamo željezo i neko jači dođe i otme nam, to je nor-
mala“ 

•	 Ipak, djeca posjeduju znanje o tome kome se prijavljuje nasilje i na koji način, iako 
vrlo rijetko bi se sama odlučila na takav korak.

•	 Smatraju da škole dovoljno rade na obezbjeđivanju sigurnog okruženja/imaju ja-
sne procedure za takve slučajeve

•	 Intervjuisana djeca potvrđuju da se osjećaju se sigurno i izvan školskog prostora.
•	 1 ispitanik od ukupnog broja smatra da se isplati biti nasilnik u današnjem društvu.
•	 Primjetno je lagano odstupanje u smislu povjerenja prema vršnjacima – 

o „Jedan dječak iz osmog razreda mi je prije prijetio, a moji jarani su došli i izu-
darali ga.  Al’ neće svaki put.“

4.3. Fokus grupni intervju 2: izbjeglički kamp mihatovići

Problem prognanih lica sa područja  Podrinja koji su tokom ratnih zbivanja u Bosni i 
Hercegovini izbjegli na područje općine Tuzla, riješeno je formiranjem jednog od naj-
većih izbjegličkih naselja u BiH. Nalazi se u mjestu Mihatovići nedaleko od grada Tuzle. 
Ovo je jedino naselje u kojem osmogodišnju/devetogodišnju školu, a koja se nalazi u 
okviru kampa, zajedno pohađaju djeca prognanika i domicilnog stanovništva. 
U posljednje vrijeme stambene jedinice Izbjegličkog kampa Mihatovići, Općina Tuzla, 
naseljavaju se licima koja nemaju riješeno stambeno pitanje iako nemaju status „pro-
gnanog lica.“ Vanredne stambene jedinice poprimaju karakter alternativnog smještaja, 
u kojem je struktura i fluktuacija stanovništva vrlo promjenjiv i može se reći ‘rizičan’ 
faktor za stabilnost i sigurnost odrastanja djece koja živa unutar naselja.
Zabilješke anketiranja korisnika unutar naselja Mihatovići:
U Izbjegličkom naselju Mihatovići anketirano je 15 korisnika. Od toga je 10 ispitanika 
ženskog spola, dok je 5 muškog spola. Korisnici su se referisali na stanje u OŠ Podrinje 
gdje pohađaju nastavu u rasponu od I – IX razreda. 
Bilješke/analiza anketnih upitnika:
•	 Ispitanici navode da ponekad primjećuju prosjačenje kao jedini oblik nasilja nad 

djecom
Opažanje anketara: Iako je u naselju visoko prisutno nasilje u porodici, alkoholizam i 
konzumiranje narkotičkih sredstava djeca iz kategorije interno raseljenih lica ne ka-
rakterišu ove pojave kao nasilje jer su od početka odgajani i nažalost žive u takvom 
okruženju. Takve pojave za njih predstavljaju „normalno“ ponašanje. Međutim, dola-
skom djece koja su sa svojim porodicama u posljednje vrijeme zbrinuta u ovom naselju 
kao alternativnom smještaju (prvenstveno se radi o romskim porodicama), a koja se 
povremeno bave prosjačenjem, druga djeca iz naselja samo takvo ponašanje, kao ne-
što novo i drugačije za njih, karakterišu kao oblik nasilja nad djecom, dok sopstvena 
iskustva s kojima su se saživjela, ne doživljavaju na isti negativan ili potencijalno štetan 
način za njih same ili njihove vršnjake..
•	 Pokazalo se da anketirana djeca znaju za uputstva po pitanju slučajeva nasilja unu-

tar škole i znaju kome se obratiti u slučaju da se nasilje desi.
•	 Vršnjacima uglavnom niti vjeruju, niti ne vjeruju – Prisutna je indiferentnost kod 

ispitanika koja sačinjavaju fokus grupu prema vlastitim drugarima, što potvrđuje 
izjava djevojčice koja kaže „Prije sam vjerovala svojim drugaricama. A sad manje. 
Neće niko nikome, svako sebe gleda“.

•	 Ispitanici smatraju da smjernice o postupanju u slučaju nasilja postoje, ali da se 
rijetko primjenjuju;

•	 2 ispitanika navodi da u školi niko ništa ne poduzima u vezi prevencije nasilja.
•	 1 ispitanik navodi da u školi i izvan škole vladaju nasilni učenici i niko ništa ne čini 

da to spriječi izjavom: „Mene su jednom napali učenici iz starijeg razreda. Svi su 
gledali, pa sam na kraju ja bio kriv.“

4.4. Fokus grupni intervju 3: DneVni Centar Za DJeCU BanJa lUKa

Fokus grupni intervju rađen je na uzorku od 5 djece (3 djevojčice i 2 dječaka) uzrasta od 
12 do 16 godina, koja koriste usluge Dnevnog centra za djecu u Banjoj Luci. Djeca koja 
su učestvovala u fokus grupnom intervjuu jesu djeca koja žive u socijalno ugroženim 
porodicama, djeca koja su pretrpila neki od oblika nasilja i koja su iz tih razloga uključe-
na u program podrške Dnevnog centra. Fokus grupni intervju je održan u prostorijama 
Dnevnog centra.
Prilikom pripreme pitanja, kao i samog razgovora poštovan je Etički kodeks za istraži-
vanje sa djecom i o deci u BiH.
Pitanja su se odnosila na nekoliko tema, a koje su kreirane vodeći se Upitnikom za 
aproksimaciju stvarnog stanja nasilja nad djecom u sklopu terenskog istraživanja Neza-
visnog monitoring tima. Teme koje su u ovom fokus grupnom intervjuu obrađene jesu: 
povjerenje u osobe koje okružuju dijete, nasilje u okruženju djeteta, iskustva nasilja 
djece (svjedoci i žrtve), zaključak.
Prilikom odabira konkretnih pitanja za fokus grupu, bilo je potrebno pažljivo analizirati 
sva pitanja iz pomenutog upitnika, te ista prilagoditi metodu fokus grupe. Također, 
pitanja su dodatno analizirana iz razloga što su ispitanici u fokus grupi bila djeca koja 
su pretrpila neki od oblika nasilja nad djecom, gdje bi ponovno proživljavanje visoko 
stresnih životnih iskustava, eventualno provociranih pitanjima, moglo dovesti do se-
kundarne viktimizacije.
Za obradu podataka prikupljenih na fokus grupi korištena je jedna od kvalitativnih me-
toda obrade teksta, a to je tematska analiza. Prilikom tematske analize fokus se stavlja 
na sadržaj rečenog, a ne na to kako je nešto rečeno. Analizu je provedena provesti 
hronološkim redom kako je razgovor i tekao, te su pojedine zaključci ilustrovani auten-
tičnim izjavama djece i na kraju napravljen kratak rezime.

•	 POVJERENJE U OSOBE KOJE OKRUŽUJU DIJETE
Kada je riječ o povjerenju djece u osobe koje ih okružuju djeca učesnici/ce fokus grupe 
su izjavljivali da najviše povjerenja imaju u najbolje drugove i drugarice, te uže članove 
porodice (majka, brat, sestra).
Govoreći o tome kome bi se obratili kada bi im se desilo nešto ružno ili loše, obratili 
bi se najboljim drugovima i drugaricama, kao i najbližim članovima porodice (majka, 
sestra, brat).

•	 NASILJE U OKRUŽENJU DJETETA
Poznavanje pojma nasilja – pitanje: Možete li mi reći šta je za vas nasilje nad djecom?
U odgovorima na ovo pitanje, djeca su navodila sljedeće:
Dječak (12): “Nasilje nad djecom je kad...ovako starija djeca otimaju pare mlađoj, kada 
ovako u srednjoj školi dolaze mlađima i otimaju pare i traže da ih ovako upotrijebe za 
alkohol.”
Dječak (15): “ Za mene nasilje predstavlja kada neko govori za nekog da je naprimjer 
curica, pa ga stalno tuče. Kad stalno se iživljava na nekom. Kad uzima pare, šta ja 
znam, za cigare, alkohol. Imamo psihičko i fizičko nasilje. Na primjer maltretira ga. Pa 
psihičko kad mu govori, šta ja znam, da je curica, da je “derpe”, a fizičko je kad ga tuče, 
ovako kad mu klepke pali, pa ga šamara.”
Djevojčica (12): “ Pa za mene to predstavlja zlostavljanje djece. Kada prema djeci se 
ružno ponašamo, pogrdnim riječima se obraćamo, nagovaramo ih da rade ružne stvari. 
Naprimjer nagovaraju djecu da nešto ukradu, naprimjer da urade nešto što ne treba.”

•	 ISKUSTVA NASILJA DJECE (SVJEDOCI I ŽRTVE)
Odgovarajući na ova pitanja, djeca su navodila:
Djevojčica (12): “Nasilje, ta riječ sama daje znak da je nešto na silu. Da tjeraju djecu 
nešto na silu da rade.”
Dječak (12): “Pa nasilje nad djecom je isto kad ovi iz većih razreda nešto okrive i slažu 
na neko drugo mlađe dijete. I to je isto nasilje nad djecom.”  
Dječak (15): “ Ja se vraćam sad s prakse i trojica, ne znam sad jesu li treći ili četvrti ra-
zred srednje i sad uhvatili ovog jednog iz prvog razreda i rekli mu da uzme, ovaj, snijeg 
i pukne jednu curicu u glavu. I on kaže neću i oni kažu ako ne uzmeš i ne baciš mi ćemo 
onda tebe našopati i šta će on. On onako uzme, nju  pogodi i onda njih trojica kažu 
njemu što je diraš i onda se njih trojica zalete i njega našopaju.”
Djeca su u odgovorima na pitanje gdje najčešće primjećuju nasilje izjavljivala da nasilje 
najčešće primjećuju: u školskom dvorištu, naveče u gradu, na ulici, u školi, van školskog 
dvorišta i u školskim toaletima. Ono što je ovdje važno napomenuti je da sva djeca 
smatraju da nasilje u školi postoji i da je prisutno u velikoj mjeri.
Na tvrdnju: Unutar škole nasilje se najčešće dešava..., djeca su odgovarala: u učionica-
ma i u toaletima.
Neki od odgovora djece vazanih za njihova iskustva za pomenuto su:
Dječak (15): “Kod mene su u školi stalno me tukli devetaci. Kad je snijeg bio uvijek sam 
ronj’o. Najgore što mi je bilo šta su mi radili je... bila jedna šipka ovako iznad wc-a, 
i onda se ja morao tu držati rukama, a oni su me udarali šakama u stomak, i ako se 
pustim dole, onda me obore i onda me nogama udaraju. To mi je najgore bilo. Al’ zato 
kad je čiča porast’o.”
Djevojčica (12): “To djecu zatvaraju u wc i onda ih tuku, šamaraju, pale im pleske. Ima 
to, ja to vidim svojim očima. U školskim toaletima najviše. Zato što ako bude u hodniku 
tu ima nastavnika, to vide i tu hodaju.”

Dječak (12): “Ili ovako kad zvoni ovi stariji uzmu neko mlađe dijete i pale im šamarčine.”
Dječak (15): “Kod mene u školi naprimer neko, kad se pravi faca, onda braća ga uhva-
te, onda odvedu ga u učionicu praznu neku i zatvore ga i onda ga. Ja vidim njih trojica 
jednog vuku kontaš, njega, i on se trga kao nemojte, nemojte. Vidim ja uđoše oni u uči-
onicu, čujem ja jedno par puta stolice da su pale. Sad vidim ja izašli oni, otvori ja vrata 
kad on leži na stolu. Ovdje plavica, ovdje plavica (pokazuje na svom licu), boli ga sve. 
Ubili boga u njemu. Uzme on onu travu, puši, i ne znam ja, uzim’o i bio dužan njima, 
pedeset, šezdeset maraka, kao daću vam, daću vam, i nije im dao i...”
Djevojčica (12): “Pa ulaze dječaci u ženski wc.”
Djevojčica (12): “Kod mene u školi većinom zatvore u wc šestake i sedmake. I dođu 
devetaci okupe se i pale im klepke. Ono zatvore im vrata i ne daju da izađu. Djeca izađu 
sva crvena.”
Djeca ističu da se vršnjačko nasilje najviše i najčešće dešava van školskog dvorišta, a 
kao objašnjenja nude:
Dječak (12): “Meni su jednom isto prišli van školskog dvorišta. Neka dvojica su tražila 
pare, a ja ovako nisam htio da dadnem. A im’o sam, nisam ja ni im’o ovako puno. Oni su 
tražili od mene, al’ ja nisam ovako htio da dadnem. Oni stalno traže od mene, kažu ajd 
nam ovo kupi, ajd nam ono kupi. To stalno zato što oni u prodavnici ne mogu kupovati 
zato što su mlađi (dječak misli na to da su maloljetni). Mislim, oni su momci stariji, ali 
nemaju još pravo da kupuju alkohol u nekim ovako prodavnicama. U nekim prodavni-
cama im ovako daju koliko god imaju godina. Ja sam imao, ovako jednom dosta para i 
nisam htjeo im dati. I onda su otišli.”
Djevojčica (12): “Kada se ide iz škole. Zato što nema niko tada da obrati pažnju na to. A 
u školi barem ima ko će obratiti pažnju. Tu su nastavnici, pomoćne radnice.”
Dječak (15): “Ja i kolega smo... nije baš početak, ali polovinom polugodišta, ide jedan 
s nama u razred i ja i ovaj Lazar, nismo bili u učionici i ne znam šta je bilo i neko je po-
lomio sto, kako su udarali stolicama pukne sto i sad rekli da smo ja i Lazar. I sad mi tog 
Stefana uhvatili i ovaj, tamo ispred škole i kaže on, ma ono dvoumi se, znam da je on 
rek’o, ali dvoumi se. Kaže njemu Lazar neću ti ja ništa uraditi možda ti puknem samo 
jednu šamaru. I ovaj, i on znamo da uvijek kaže, i jesi li rekao i ovo... I dođe mu Lazar 
pukne šamar, i onda kaže hoćeš sad da te idem prijaviti ovom pedagogu? I onda ga ja 
i on malo, po stomačnom predjelu, i onda je on krenuo i onda ga ja uhvatim za vrat 
tamo i gurnem ga i onda ga još par puta nogama i onda ga otjeramo kući. Sutradan 
kad je došao u školu, kao išli smo na razgovor kod pedagogice, ali nije on prijavio, nego 
rekao on razrednici da je njega neko dir’o, pa je onda rek’o da smo nas dvojica, mislim 
da ga nismo dirali nego da ćemo ga tući, nije smjeo reći da smo ga, ono, malo tukli. 
Onda je pedagogica rekla kao nemoj to da se ponavlja, riješite to lijepim riječima i na 
tome je ostalo.”
Na pitanje: Prema vašem mišljenju, kako se osjećaju djeca kada trpe nasilje?, odgovori 
su:
Dječak (12): “Loše.”

Dječak (15): “Usamljeno, neće s nikim da bude da ga ne bi izazivali. Sad na primer, ja 
tebi klepku kad opalim, tebe neće boliti, ali ja kad opalim nekom malcu, on će krenuti 
plakati, i onda će ga svi izazivati, a što plačeš, a on neće s nikim da bude, a i znaš i sam 
da žrtve nasilje uvijek postanu, ne uvijek, ali u većini slučajeva postanu nasilnici.”
Djevojčica (12): “Možda bi djeca bila istraumirana, od tih njihovih, kako bi rekla, na-
silnika. Pošto bi se sva isprepadala, oni im prijete, i ne bi možda imali, ne bi bili mirni 
kad bi došli kući, bili bi vjerovatno malo nervozni. Roditelji bi vjerovatno nešto osjećali. 
Djeca ne bi mogla ni spavati.”
Dječak (12): “Osjećaju se, kad dođu kući, sve ih boli puno, pa se žale, tad kad ih roditelji 
pitaju ovako šta ti je bilo, on neće da odgovori, kako se prepadne i sve.”
Dječak (15): “Kod mene se svaki dan u školi neko potuče. Juče su lika jednog, pa nisu 
ga baš na smrt, ali ne znam. Iz glave, jedno iz pet mjesta mu je krv išla. Bukvalno ubili 
boga u njemu. Došao on u onoj kapi od Zvijezde, šal od Zvijezde (dječak misli na fud-
balski klub Crvena Zvezda iz Beograda), i došli ovi kao cigane, ovako, onako, i tuku ga. 
I sad, ja gledam, njih tvojica se zalete i tuku ga po glavi, ovako uzmu glavu i od onu 
baraku tamo, puknu ga jednom, dva puta, tri puta, krenula mu krv. Kontam, priš’o bi 
ja rado, ali dobiću i ja sad po glavi. Ajd da je sam, da ga neko dira, pa onda i nekako, 
sa leđa bi ja njega, ali kontaš njih četvorica, četvrti razred, mogu samo i ja po nosu do-
biti. I ja odem i kažem pedagogici i kaže ona dobro, sad ćemo mi. Pet, deset, petnaest 
minuta prođe, nisu ga tukli, nego su sjedili tamo, gledali hoće li mu ko prići da i njega. 
Petnaest minuta prošlo, ona tek onda izlazi, kaže jedva sam kafu popila. Ja onako gle-
dam nju, starija neka. Izlazi ona, kaže ko ga je dirao, ovi šute, ja ne smijem reći kontaš, 
ako kažem oni su tamo, sačekaće me. I ovaj, ja reko ne znam, bila su neka četvorica, 
otišli su kući. I dobro, uvedu oni njega tamo i ne znam šta su radili, čistili ga tamo. Kaže 
ona meni, ajd ti kući. Kažu ona četvorica kako se zoveš, ja reko P., koji razred ideš, ja 
kažem. Kažu oni dobro, hvala što nas nisi rekao. Ja onako kontam, hvala i vama što me 
niste prebili. Kaže on, dobro, ajmo kući i nemoj nikome pričati, ja reko neću i odemo.”
Nakon ovog dijela razgovora o temi nasilja, iskustava nasilja i razgovora o tome gdje se 
nasilje nad djecom najčešće dešava (iz odgovora se uočava da su djeca identifikovala 
vršnjačko nasilje koje se dešava u školi i van školskog dvorišta nakon završetka nastave 
kao najprisutnije), djeci su postavljena pitanja: Kome bi se vi obratili u školi da neko vrši 
nasilje nad vama?, Postoje li u vašoj školi jasne smjernice prema kojima bi tačno znali 
kako da postupite u slučajevima nasilja?
Neka djeca su tokom razgovora više puta izjavljivala da se ne bi obratili nikome od 
zaposlenih u školi, jer su bili svjedoci da osoblje škole informaciju o prijavi nasilja nije 
držalo u tajnosti od ostalih učenika/ca, te da su ostala djeca saznala ime onoga ko je 
prijavio nasilje, čime je povjerenje djeca koja su se odlučila na taj važan korak bilo na-
rušeno. Neka djeca su izjavljivala da bi se obratili osoblju škole da neko vrši nasilje nad 
njima, ali da ta informacija ostane samo “među njima”. Iz navedenih odgovora, kao i 
iz komentara tokom razgovora, stekao se utisak da je djeci jako važan faktor prilikom 
obraćanja osoblju škole po pitanju prijavljivanja nasilja povjerenje koje imaju sa oso-
bljem (koje nije uvijek na zadovoljavajućem nivou).

Na pitanje da li u njihovim školama postoje jasne smjernice za postupanje u slučajevi-
ma nasilja nad djecom, djeca su izjavljivala da nisu upoznati sa nekim jasnim smjerni-
cama. Kao odgovore na ovo pitanje, navodili su da bi se obratili nekome od osoblja ško-
le (razrednica, pedagogica), ali uz već pomenuti uslov da postoji ostvareno povjerenje 
između djece i osoblja škole, što bar na osnovu gore pomenutih odgovora na uzorku u 
ovoj grupi djece nije uvijek slučaj.
Na ovom mjestu ćemo napraviti kratak rezime gore navedenog, te na taj način izvesti 
osnovne zaključke.
Djeca učesnici/ce ove fokus grupe su djeca koja su pretrpila razne oblike nasilja nad 
djecom, te su iz tih razloga uključeni u program Dnevnog centra za djecu. Također, 
uzrast djece učesnika/ca u fokus grupi je uzrast od 11 do 16 godina, dakle period rane i 
srednje adolescencije. Tema nasilja za ovu kategoriju djece je, nažalost, dobro poznata 
tema i iz gore navedenih odgovora se može uočiti da djeca poznaju šta je to nasilje, 
kako se osjećaju djeca kada trpe nasilje, te kako se nasilje manifestuje. Kada govore o 
povjerenju u osobe koje ih okružuju, djeca navode najbolje prijatelje i prijateljice, te 
članove porodice kao osobe u koje imaju najviše povjerenja i kojima bi se obratili u 
slučaju da im se desi nešto loše ili ružno.
Kada se u toku razgovora prešlo na temu nasilja, djeca su spontano identifikovala vrš-
njačko nasilje kao temu razgovora, što nije bilo usmjeravano od strane ispitivača, te se 
u skladu sa tim dalje i razvijala diskusija.
Sva djeca učesnici/ce fokus grupe su naveli da nasilje u školi postoji i da se konstantno 
dešava. Djeca su navodila svoja iskustva (žrtve ili svjedoci) scena vršnjačkog nasilja 
koje se dešavalo unutar škole (u toaletima i učionicama) i van školskog dvorišta nakon 
završetka nastave. Kada je riječ o nasilju unutar škole, djeca su izjavila da je osoblje 
škole tokom nastave i odmora prisutno u školskim hodnicima, ali da njihovo prisustvo 
izostaje u nekim skrivenim dijelovima škole (!), kao što su školski toaleti, gdje se dešava 
veliki broj slučajeva vršnjačkog nasilja prema navodima djece učesnka/ca. Kao drugo 
mjesto gdje se vršnjačko nasilje dešava je naveden prostor van školskog dvorišta nakon 
završetka nastave, kada se djeca vraćaju kući. Djeca učesnici/ce su naveli da je ovo 
posebno rizičan prostor, te da često niko od odraslih osoba nije prisutan van školskog 
dvorišta, što dovodi do veće izloženosti i rizika djece da postanu žrtve.
Kada se govorilo o tome kome se djeca mogu obratiti u slučaju da su žrtve nasilja u ško-
li, dobijeno je nekoliko odgovora u kojima su djeca navodila da se ne bi obratili osoblju 
škole za pomoć, za šta su djeca navodila iskustva da je povjerenje koje su imali u oso-
blje škole bilo iznevjereno od strane osoblja jer su ostali učenici/ce u školi saznali da 
se dijete koje je bilo žrtva nasilja obratilo osoblju za pomoć. Ovaj podatak ukazuje na 
veličinu i osjetljivost problema nasilja nad djecom, te koliko je potrebno kontinuirano 
senzibilisati stručne radnike/ce škola kada je ova problematika u pitanju.
Također, djeca učesnici/ce u fokus grupi su naveli da ne poznaju jasne, formalne smjer-
nice za postupanje u slučajevima nasilja nad djecom, već su navodili da bi se obratili 
razrednicima/cama, članovima/cama stručnih timova (pedagog/ica, psiholog/ica ili so-
cijalni radnik/ca), prijateljima, roditeljima, što je bilo proizvoljno biranje osoba u koje 

djeca imaju najviše povjerenja, a što nije vezano za jasne smjernice.
Kao završni dio razgovora, djeci je predstavljena dole navedena rečenica, te su pitani 
za mišljenje povodom iste.
Danas se isplati biti nasilan jer društvo na kažnjava nasilnike! - Šta mislite o ovoj 
rečenici?
Sva djeca su navela da nasilje nije društveno prihvatljivo ponašanje, ali da je u cilju 
prihvaćenosti u grupi vršnjaka ono neophodan model koji društvo visoko vrednuje. Jer, 
kako navodi jedan dječak:
Navedena izjava dječaka nam na autentičan način šalje poruku da je nasilje društveno 
poželjan obrazac ponašanja, te da djeca pribjegavaju nasilnim ponašanjima jer žele da 
budu prihvaćeni u grupi, poštovani od strane vršnjaka i, što je možda najveći razlog za 
zabrinutost, da bi izbjegli da budu žrtve nasilja.

4.5. Fokus grupni intervju 4: Fokus grupa sa djecom iz sOs porodica iz sarajeva 

Fokus grupa je održana 23. jula 2015. godine u SOS Dječijem selu Sarajevo. Prisustvo-
valo joj je 11 djece, dječaka i djevojčica starijeg osnovnoškolskog uzrasta. Radionicu 
je vodio voditeljski par i trajala je 60 minuta. Sva djeca su bila aktivna i uključena u 
razgovor, dobro su se osjećala na ovoj radionici, nije im bilo neprijatno razgovarati o 
temi nasilja nad djecom. 
Zaključci do kojih smo došli u radu sa djecom su:
•	 Nasilje nad djecom je prisutno u okruženju u kome djeca žive i to na svim mjesti-

ma: u porodici, u školi, na ulici, među vršnjacima i među djecom i odraslima 
•	 Nasilje se ispoljava u različitim oblicima, pa djeca prepoznaju fizičko - udaranje, 

čupanje, šutanje, psihičko/emotivno nasilje - ismijavanje, vrijeđanje,  ogovaranje, 
zatim zanemarivanje - uskraćivanje hrane, obrazovanja, liječenja, ekonomsko na-
silje/prosjačenje, otimanje novca i stvari od djece, seksualno nasilje koje podrazu-
mijeva da te neko dira ili gleda na način koji je tebi neprijatan 

•	 Nasilje vrše i djeca i odrasli - roditelji, nastavnici i/ili drugo školsko osoblje, ali i 
vršnjaci, kao i osobe koje su djeci poznate i nepoznate

•	 Djeca znaju kome i kako treba prijaviti nasilje koje se dogodilo njima lično ili  nji-
hovim drugovima

•	 Postoje jasna uputstva kako se nasilje prijavljuje, bilo da se dogodi u školi ili u SOS 
porodici ili na ulici

•	 Djeca vjeruju da ih odrasle osobe mogu zaštititi od nasilja - SOS majke, ostalo oso-
blje SOS DS, nastavnici i drugo školsko osoblje, ali i vršnjaci

•	 Neki od djece iz grupe vjeruju da bi im pomogla i nepoznata osoba ako joj se 
obrate za pomoć

4.6. Fokus grupni intervju 5:  Fokus grupa sa djecom iz Programa podrške 
porodicama  pod rizikom od razdvajanja u sarajevu 

Ova fokus grupa je održana 1. avgusta 2015. godine u Nacionalnom uredu SOS Dje-
čijeg sela. Na radionici je bilo 12 djece, dječaka i djevojčica starijeg osnovnoškolskog 
uzrasta. Radionicu je vodio voditeljski par i trajala je 45 minuta. Sva djeca nisu bila ak-
tivna i uključena u razgovor, radije su razgovarali međusobno nego što su pred grupom 
željeli da iznesu svoj stav. Bila je prisutna dekoncentracija. Djeca su se relativno teško 
izražavala. 
Zaključci do kojih smo došli u radu sa djecom iz ove grupe su: 
•	 Nasilje nad djecom je prisutno u okruženju u kome djeca žive, posebno u školi i na 

ulici, među vršnjacima i među djecom i odraslima.
•	 Nasilje se ispoljava u različitim oblicima, a djeca najčešće prepoznaju fizičko nasi-

lje - udaranje, otimanje novca i stvari od djece, a nešto manje psihičko/emotivno 
nasilje - ismijavanje, vrijeđanje. Na pomen seksualnog nasilja se smiju i navode 
silovanje kao jedini oblik koga prepoznaju.  

•	 Nasilje vrše i djeca i odrasli - roditelji, nastavnici, ali i vršnjaci, kao i osobe koje su 
djeci poznate i nepoznate.

•	 Djeca uglavnom ne znaju kome treba prijaviti nasilje koje se dogodilo njima lično 
ili  njihovim drugovima, najčešće pominju policiju i vršnjake, tek na podsjećanje 
poneko pomene roditelje.

•	 Djeca navode da vjeruju da ih odrasle osobe mogu zaštititi od nasilja - prije svega 
roditelji, ali kao da nisu sigurni u to. 

4.7. Fokus grupni intervju 6: romski kulturni centar Bijeljina

Fokus grupa odrađena je u Omladinskom Romskom kulturnom centru „Otaharin“ u 
Bijeljini sa  mladima romske i neromske pripadnosti. U fokus grupi je uzelo učešće 13 
učesnika od kojih 8 ženskog pola i 5 muškog pola, uzrasta od 13 do 16 godina. 
Učesnicima su, u formi polustrukturiranog, otvorenog intervjua, za diskusiju postav-
ljana pitanja koja su za svrhe fokus grupe, prilagođena iz upitnika za aproksimaciju.  
Pitanja su služila kao vodilja za razgovor, u kojem se striktno vodilo računa da se djeca 
dodatno ne traumatiziraju.  Mišljenje je voditelja fokus grupa da su djeca iz ciljne gru-
pe željela razgovarati na postavljene teme, te da im pitanja nisu bila teška za odgo-
voriti. Pitanja na koja su učesnici Fokus grupe davali odgovore, odnose se na: stepen 
povjerenja koje imaju u roditelje, stepen povjerenja koje imaju u razrednike/direktore 
i pedagoge, te da li primjećuju nasilje u svom okruženju. Također je obrađeno pitanje 
povjerenja u vršnjake iz razreda i okruženja, te poznavanja procedura kome se obra-
titi u slučaju da se nasilje desi. U završnici, grupa se dotakla pitanja reakcije škole na 
nasilje?

Kratki osvrt na odgovor učesnika grupe:
•	 Na pitanje koje se odnosili na stepen povjerenja u roditelje, svi ispitanici su od-

govorili da imaju potpuno povjerenje u roditelje i da su im to osobe od najvećeg 
povjerenja.

•	 Pitanje povjerenja u školsko osoblje, razrednika, direktora i školskog pedagoga,  
primijećeno ja da su djeca romske nacionalnosti većinom indiferentna, te da ne-
maju iskristalisan stav da li da ovim osobama vjeruje ili ne. Oni im kako kažu ,,niti 
vjeruju, niti ne vjeruju’’.  S drug strane, značajno je primjetiti da su djeca u grupi 
koja nisu romske nacionalnosti potvrdila da u ove osobe imaju potpuno povjere-
nje. Moglo bi se zaključiti da su ovakvi stavovi odraz iskustva i zapažanja djece, na 
osnovu kojih su ona mogla zasnovati svoj osjećaj povjerenja ili ne. 

•	 Odgovori na treće pitanje su također indikativni. Dok je većina mladih Roma po-
tvrdilo I argumentovalo da često primjećuje nasilje u svom okruženju, bilo poro-
dičnom, školskom ili van školskom,  djeca neromske pripadnosti samo ponekad 
primjete nasilje.

•	 U razgovoru na temu pitanja povjerenja u vršnjake,  članovi fokus grupe su ujedi-
njeni u stavu da imaju potpuno povjerenje u vršnjake iz razreda, dok vršnjacima iz 
drugih odjeljenja niti vjeruju, niti ne vjeruju.

•	 Ohrabrujuće je da su, na pitanje vezano za procedure prijavljivanja nasilje,  svi ispi-
tanici su odgovorili da znaju kome se treba obratiti ukoliko primjete ili dožive nasi-
lje.  Međutim, razočarava saznanje da većina mladih Roma s kojima je razgovarano 
tvrdi da  se kad dožive ili primjete nasilje obrate razrednim starješinama, ali da 
oni rijetko preduzimaju mjere da to isto spriječe ili bilo šta učine po tom pitanju. 

•	 Stoga ne čudi i također je indikativno, da su prilikom davanja odgovora na pitanje 
adekvatnosti reakcije škole na nasilje, većina ispitanika romske pripadnosti navelo  
da u školi po pitanju prevencije nasilja ,,niko ništa ne preduzima’’, dok su njihovi 
vršnjaci neromske pripadnosti stave da smjernice o postupanju u slučaju nasilja 
postoje, mada se rijetko primjenjuju.

5. UmJestO ZaKlJUčKa – Šta raDiti U slUčaJU nasilJa?

Sa aspekta istraživača, nalazi i zapažanja dobivena kroz fokus grupe predstavljaju čita-
vo bogatsvo autentičnih, individualnih iskustava djece koja su otvoreno i hrabro govo-
rila na jednu od najosjetljivijih tema s kojom se dijete može suočiti.  Ipak, bez obzira 
na težinu teme, jedinstveni smo u zapažanju da su djeca u provedenim fokus grupama 
cijenila priliku da iznesu svoj stav, da imaju šta reći i generalno žele razgovarati na temu 
nasilja u njihovom okruženju. 
Ne želeći generalizirati dječija izvorna iskustva, pokušaćemo povući okvirnu paralelu 
i isfiltrirati neke od tematski najzapaženijih zajedničkih stavova i zapažanja na koja su 
nam ukazala djeca.  
Iskustva i stavovi 69 djece s kojima se na različite aspekte teme nasilja nad djecom 
razgovaralo u okviru 6 fokus grupa provedenih u Tuzli, Lukavcu, Sarajevu, Banja Luci i 

Bijeljini, ukazuju na određene poveznice, ako ne i trendove u percepciji, iskustvima i 
očekivanjima djece kad je u pitanju postojanje nasilja u njihovom okruženju, kao i od-
govora ‘odgovornih’ odrasli i okruženja kako bi se nasilje spriječilo, a djeca zaštitila od 
nasilnika. Analizirajući nalaze članica NMT-a, možemo zapaziti sljedeće:
Djeca s kojima se razgovaralo u fokus grupama, većinom jako dobro znaju šta je to 
nasilje, kako se osjećaju djeca žrtve nasilja, te da postoje različiti oblici nasilje kojima 
djeca mogu biti izložena, te da nasilje nad djecom vrše i odrasli i djeca.  Pokazalo se da 
djeca prepoznaju fizičko, verbalno, emotivno nasilje, ekonomsko iskorištavanje djece 
(prosjačenje) i vršnjačko nasilje, koje je za veliku većinu njih, nešto što ih u školskoj 
dobi muči i o čemu žele da govore. 
Iako ima odstupanja, u svom okruženju, ipak najviše vjeruju roditeljima.  Nakon rodi-
telja, djeca najviše vjeruju bliskim drugovima i drugaricama, dok je stepen povjerenja 
u nastavno osoblje (razrednika, nastavnike, pedagoga, direktora škole) različit i seže od 
značajnog povjerenja do totalnog nepovjerenja. 
Zapaženo je da, kod djece koja žive u relativno društveno izolovanim, pri tom ranjivim 
okruženjima svojih uskih zajednica, u kojima način života ‘podrazumijeva’ određene vi-
dove nasilnog ponašanja i odnosa, djeca slabije zapažaju nasilje ili smatraju da su neka 
od, po njih štetnih ponašanja odraslih, potpuno ‘normalna’.    Djeca iz takvih zajednica, 
ne dovode u pitanje ponašanje roditelja i bez obzira na prisutnost nasilja/ zanemariva-
nja, imaju ogromno povjerenje u svoje roditelje. 
Smatramo značajnom i paralelu koju možemo povući između zapaženog iskustva djece 
dosegnute fokus grupama koje se nalaze i žive u ranjivom, nesigurnom i često nasil-
nom okruženju porodica pod rizikom od razdvajanja i djece koja su sticajem okolnosti 
bez roditeljskog staranja i žive u okruženju SOS porodica u kojem se osjećaju zaštiće-
nim, sigurnim i osnaženim.
Djeca s kojom se imalo priliku razgovarati, su stava da nasilje jeste, i to u značajnoj mje-
ri, prisutno u njihovom okruženju, prije svega u školi i školskom dvorištu, ali i van škol-
skim prostorima, naprimjer na putu od kuće do škole i obratno, gdje nadzor odraslih 
osoba izostaje. Vršnjačko nasilje je nešto na što su većina djece spontano fokusirala u 
priči i isticala kao problem s kojima se oni i njihovi vršnjaci svakodnevno susreću. Po 
iskustvima djece, škola nije u dovoljnoj mjeri sigurno okruženje i iako se dosta toga radi 
na sprečavanju nasilja u školama, njihova iskustva svjedoče osjećaju manjka sigurnosti, 
ali i nedostatka adekvatne reakcije ustanova koje pohađaju na slučajeve nasilja. 
Iako određeni broj djece ne zna za bilo kakve smjernice ili procedure kome prijaviti na-
silje ukoliko se ono dogodi,  većina djece ipak tvrdi da u školama koje pohađaju takve 
smjernice postoje, da su vrlo jasne i precizne, ali da se nikako ili vrlo rijetko primjenjuju.  
U skladu s tim, većina djece zna kome se trebaju obratiti u slučaju da su žrtve ili svjedoče 
nasilju u okviru škole, ali kažu da bi se rijetko odlučili na takav korak.  Razlog je poljuljano 
povjerenje koje djeca imaju u odrasle osobe u školskom okruženju, koje su, po iskazima 
djece, nerijetko iznevjerili ukazano povjerenje, otkrili identitet onoga ko prijavljuje nasi-
lje i propustili da ga zaštite od eventualnih nasilnih posljedica. Ukoliko se ohrabre i odlu-
če prijaviti nasilje, djeca se , bez obzira na postojeće smjernice, radije odlučuju obratiti 

odraslim osobama u koje individualno imaju povjerenje, nego postupiti po proceduri, u 
čiju efikasnost nedovoljno vjeruju. Poražavajuće je saznanje da je određeni broj djece 
stava da ,,niko ništa ne poduzima u cilju sprečavanja nasilja u školama’’, ta da se u slučaju 
pretrpljenog ili svjedočenog nasilja ,,ne bi obratili nikome iz škole’’, jer su već bili svjedoci 
izigranog dječijeg/ učeničkog povjerenja u osoblje škola koje pohađaju.  Također, važno 
je primjetiti da određene skupine intervjuisane djece, smatraju da i kad smjernice posto-
je, one se selektivno primjenjuju, tako da npr. Djeca romske nacionalnosti, za razliku od 
svojih vršnjaka iz neromske populacije, pokazuju suzdržanost i nepovjerenje u procedure 
(a time i odrasle osobe) koje bi trebale da ih zaštite.    Ovo nas vraća na pitanje važnosti 
izgradnje i očuvanja povjerenja djece u odrasle osobe koje su odgovorne da ih zaštite, te 
ukazuje na veličinu i osjetljivost problema nasilja nad djecom i potrebu za kontinuiranim 
senzibiliziranjem stručnih radnika/ca škola kada je ova problematika u pitanju.
Ipak, manji broj djece smatra da se danas isplati biti nasilnik, iako je to većina smatra 
često neophodnim modusom prilagođavanja i opstanka u nasilnim okruženju. Velika 
većina djece je stava da je nasilje loše i društveno neprihvatljiv način ponašanja i iz-
gradnje odnosa sa osobama koje ih okružuju.    
Na ovaj način, dobili smo izvorne stavove djece bez roditeljskog staranja u Bosni i Her-
cegovini, o problemu nasilja nad djecom i među djecom. Nadamo se da smo barem 
donekle osvijetlili dati fenomen i ukazali na neophodnost izrade ažurnih planova za 
„monitoringe u sjeni“ kada je u pitanju procjena stvarnog stanja nasilja nad djecom u 
Bosni i Hercegovini.

literatUra
•	 Ajduković, M. & Sladović Franz, B. (2004). Samoprocjena ponašanja mladih u dječ-

jim domovima i udomiteljskim obiteljima u Hrvatskoj. Društvena istraživanja, 13 
(6), 74, Društvena istraæivanja 1031 - 1054. 

•	 Ajduković, M. & Sladović Franz, B. (2005). Behavioural and emotional problems 
of children by type of out-of-home care in Croatia. International Journal of Social 
Welfare, 15 (3), 163 - 175

•	 Ajduković, M. & Sladović, B. (2000). Neka obilježja života djece u dječjim domovi-
ma. Dijete i društvo, 2 (2), 149 - 161. Dijete i društvo. 

•	 Holden, G. W. (2003). Children exposed to domestic violence and child abuse: 
Terminology and taxonomy. Clinical Child and Family Psychology Review, 6 (3), 
151-160. 

•	 Killen, K. (2001). Izdani: Zlostavljana djeca su odgovornost svih nas. Zagreb: Druš-
tvo za psihološku pomoć. 

•	 Nash, J. K. & Randolph, K. A. (2004). Methods in the analysis of risk and protective 
factors: Lessons from epidemiology. U: Fraser, M. W. (ed.), Risk and resilience in 
childhood: An ecological perspective. (2nd ed.). Washington, DC: NASW Press.



167

Zbornik radova

•	 Pećnik, N. & Tokić, A. (2011.) Roditelji i djeca na pragu adolescencije: Pogled iz tri 
kuta, izazovi i podrška. Zagreb: Ministarstvo obitelji, branitelja i međugeneracijske 
solidarnosti. 

•	  Pečnik, N. (2003, 2006). Međugeneracijski prijenos zlostavljanja djece. Jastrebar-
sko: Naklada Slap.

•	 Petz, B. (ur.) (2005). Psihologijski rječnik. Jastrebarsko: Naklada Slap. 
• Price-Robertson, R., Bromfi eld, L. & Vassallo, S. (2010). The prevalence of child 

abuse and neglect. Preuzeto s:   /nch/pubs/sheets/rs21/rs21.html  (26.08.2017.).
•  Priebe, G. & Svedin, C. G. (2008). Child sexual abuse is largely hidden from the 

adult society: An epidemiological study of adolescents’ disclosures. Child Abuse & 
Neglect, 32 (12), 1095-1108.

• Profaca, B. (2008). Izloženost traumatskim događajima u djetinjstvu i psihosoci-
jalno funkcioniranje mladih. Doktorska disertacija. Zagreb: Filozofski fakultete, 
Odsjek za psihologiju.

• Sladović Franz, B. (2003). Psihosocijalni razvoj djece u dječjim domovima. Psiho-
socijalni razvoj djece u dječjim domovima. Zagreb: Psihosocijalni razvoj djece u 
dječjim domovima. Pravni fakultet Sveučilišta u Zagrebu i Državni zavod za zaπtitu 
obitelji, materinstva i mladeži

• Tajima, E. A. (2004). Correlates of the co-occurrence of wife abuse and child abuse 
among a representative sample. Journal of Family Violence, 19 (6), 391-402.

•  Taylor, C. A. (2006). Intimate partner violence and risk of child abuse and neglect: 
Findings from a population-based longitudinal cohort study. Presentation. 134th 
Annual Meeting & Exposition of APHA. (November 4-8, 2006).

• Trocmé, N., Fallon, B., MacLaurin, B., Sinha, V., Black, T., Fast, E., Felstiner, C., Hélie, 
S., Turcotte, D., Wightman, P., Douglas, J. & Holrod, J. (2008). Canadian incidence 
study of reported child abuse and neglect. Ottawa: Minister of Public Works and 
Government Services Canada.

• WHO & ISPCAN (2006). Preventing child maltreatment: A guide to taking action 
and generating evidence. Geneva: World Health Organization. 

• WHO (2002). World report on violence and health. Geneva: World Health Orga-
nization. 



168

XVII DANI KRIMINALISTIČKIH NAUKA

Podaci o autorima
prof. dr Elmedin Muratbegović 
Fakultet za kriminalistiku, kriminologiju i sigurnosne studije Univerziteta u Sarajevu
emuratbegovic@fkn.unsa.ba
Dragana Bulić
World Vision Bosne i Hercegovine
prof. dr Muhamed Budimlić
Fakultet za kriminalistiku, kriminologiju i sigurnosne studije Univerziteta u Sarajevu
mbudimlic@fkn.unsa.ba 


